
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

[ ভূমিকা ]




 যদি কেহ নবাবী আমলের ইতিহাস লিখিতে গিয়া বেগমদের কীর্ত্তির কথা পরিহার করেন, তাহা হইলে এ যুগের ইতিহাসের প্রধান অংশ অপূর্ণই থাকিয়া যাইবে। ইংলণ্ডের ইতিহাসে যেমন মেরী, এন্, এলিজ্যাবেথ, ভিক্টোরিয়া প্রভৃতিকে ছাড়িয়া দিলে, ফরাসীর ইতিহাসে লুইস, দেস্তেল, জেঁয়াদার্ক প্রভৃতিকে বাদ দিলে, রুসিয়ার ইতিহাসে পেট্রোনা, ক্যাথারীন্ প্রভৃতির কথা বিশেষরূপে আলোচনা না করিলে যেমন ইংলণ্ড, ফরাসী ও রুসিয়ার ইতিঙ্গাস সম্পূর্ণভাবে পাওয়া যায় না, সেইরূপ বেগম-বিবরণশূন্য নবাবী আমলের ইতিহাস নিতান্তই অতৃপ্তিকর। সুতীক্ষ্ণ বুদ্ধিশালিনী বেগমগণ নবাবী আমলের উজ্জ্বল রত্নস্বরূপ।

 অনেকদিন পূর্ব্বে ইতিহাসপ্রিয় শ্রীযুক্ত হরিসাধন মুখোপাধ্যায় ‘ভারতী’ পত্রিকায় হুমায়ুন-পত্নী হামিদাবানুর জীবনচিত্র প্রকাশ করিয়া সর্ব্বপ্রথম বেগম-কাহিনী জাহির করেন। কিছুদিন পরে ইংরাজীতে যেমন ‘সমরু বেগমে’র জীবন-কাহিনী প্রকাশিত হইল, অমনই হরিসাধনবাবু, নিখিলবাবু, প্রভৃতি বেগমের কথা লিখিতে আরম্ভ করিলেন। এইরূপে এবং অন্যপ্রকারে অনেকের উর্ব্বর মস্তিষ্ক হইতে বেগম সম্পর্কে কতকগুলি নিবন্ধ বাঙ্গালা ভাষার সমাচার-বিভাগে একটু আধটু দূতীগিরি করিয়া গিয়াছে। ভারতের ইতিহাসে বেগমের অসদ্ভাব নাই; তবে তাঁহাদের প্রতি নেকনজরে মুন্সিয়ানী করিবার লোক বড় একটা দেখা যায় না। বর্ত্তমান সন্দর্ভ সঙ্কলনকারী নিজের শক্তির বহর বুবিয়া, ভারতের গণ্য ও নগণ্য বহুতর বেগমকে উত্যক্ত

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ১৫:৩৩টার সময়, ১ অক্টোবর ২০২১ তারিখে।

